
GOUVENE CUOMO ANONSE PRESKRIPSYON ELEKTWONIK OBLIGATWA AP
ANTRE ANVIGE NAN DAT 27 MAS

Inisyativ I-STOP ap ede diminye fwod ak abi nan medikaman preskripsyon

Gouvéné Andrew M. Cuomo jodia te anonse ke apati dat 27 Mas , tout preskripsyon ki
ekri nan Eta New York dwe kounye a transmet elektwonikamn de preskripté a
direkteman nan famasi a. Obligasyon sa se yon konpozan enpotan nan inisyativ New
York I-STOP ki santre sou ede diminye abi medikaman preskripsyon toupatou nan eta.

"Refom sa ap amelyore sekirite pasyan, redwi kantite preskripsyon fwod oswa sa yo
volé, epi ede konbat abi medikaman preskripsyon nan New York," Gouvéené Cuomo te
deklare. "Adiksyon ka gen konsekans sou tout moun nan nenpot direksyon nan lavi a e
administrasyon sa ap kontinye itilize tout zouti li kapab pou konbat epidemi sa epi bay
ed pou moun sila yo ki nan bezwen."

Nan dat 27 Mas, yo pap ekri preskripsyon medikaman alamen ankd oaswa rele nan
famasi a, sof nan sitiyasyon limite tankou pandan yon katastwof, pwoblém elektrik oswa
elektwonik, ansanm avek [0t sikonstans eksepsyonél. Nan sikonstans eksespsyonél ki
ta egzije preskripsyon alamen, founisé kap preskri yo dwe toujou itilize fom
Preskripsyon ofisyel Eta New York epi bay rezon ki fé yo itilize preskripsyon papye a
chak fwa. Preskripté ki gen egzansyon yo gen eksepsyon avék obligasyon preskripsyon
elektwonik lan. Pasyan yo kap chéche pi bon pri pou medikaman yo ka toujou fé
konparezon nan famasi yo anvan yo mande dokté yo pou voye preskripsyon yo nan
famasi prefere yo.

Plis pase 60,000 preskripté deja ap preskri elektwonikman e preskripté yo kontinye ap
anrejistre lojisyel sétifye yo avek Depatman Sante Eta New York. Konprann tan anplis ki
te nesesé pou seten fé chanjman de papye a elektwonik, Gouvené Cuomo te siyen Ilwa
nan Mas 2015 akdde yon ekstansyon yon lane pou preskripté sa yo konfome avék
obligasyon an.

Komisyoné Sante Eta New York Dr. Howard Zucker te deklare, "Sekirite Dijital
tankou preskripsyon elektwonik kontwole ap ankouraje sekirite ak adminsitrasyon
medikaman efikas pou alafwa founisé ak pasyan yo ap apresye. Régleman sa yo
demontre ke priyorite DOH se toujou sekirite ak byennet pasyan yo."

Haitian Creole



I-STOP egzije pou preskripté yo konsilte Pwogram Rejis Kontwol Preskripsyon & yap
ekri preskripsyon yo pou Anéks Il, Ill, ak IV nan sibstans ki kontwole yo. Rejis la bay
pratisyen yo aksé dirék ak sekirize pou yo gade istwa preskripsyon sibstans kontwole ki
distribye pou pasyan yo nan tan reyel. Li disponib 24é&dtan pa jou /7 jou pa semén
atravé yon aplikasyon sou Sisttm Komés Sante. Yo plis itilize done sa pou idantifye
posib sous divesyon medikaman preskripsyon oswa abi, enkli fwod preskripsyon. Nan
fen ane 2015, I-STOP te mennen a yon diminisyon 90 pousan nan kantite "doctor
shoppers" oswa pasyan ki vizite plizyé preskripte ak famasi pou yo jwenn preskripsyon
sibstans kontwole nan yon peryod tan twa mwa.

Pasyan yo ki gen kesyon sou preskripsyon elekwtonik yo ka jwenn enfomasyon isit la:
http://www.health.ny.gov/publications/1098.pdf

